
O profesor Antonio Vifiao Frago (Albel-
da, Huesca 1943) esta considerado hoxe
unha referencia estatal e internacional no
campo da historia da educacion. Coa sta
dilatada traxectoria intelectual, leva contri-
buido a abrir este campo a outros campos
historiograficos e cientificos e a recibir,
enriquecer e difundir as correntes e 0s
enfoques que inspiraban a investigacion
histdrico-educativa renovadora internacio-
nal. Antonio Vifiao foi, en todo momento,
un investigador atento &s tendencias histo-
riogréficas emerxentes e contou cunha ca-
pacidade inusitada para a innovacion, para
se internar en novos problemas historio-
graficos, en terreos ignotos, para afrontar
novas miradas, analizar e empregar novas

fontes e concibir e desenvolver maxistral-
mente novas pautas metodoldxicas e mar-
cos tedricos interpretativos. Son palabras,
entrafiables e precisas, que aparecen na
presentacion (pp. 13-20) elaborada por
Pedro Luis Moreno Martinez, editor desde
traballo colectivo, e compafieiro do profe-
sor Vifiao na Universidade de Murcia.

O libro que presentamos forma parte
dos actos de homenaxe promovidos por
esta universidade con motivo da sua xu-
bilacion. Recolle as liias mestras do seu
legado historiografico, inseridas no pano-
rama nacional e internacional desde unha
andlise elaborada a modo de ensaio por
especialistas nas parcelas abordadas en
cada un dos capitulos, que durante este
tempo mantiveron unha estreita relacion
profesional e humana co autor; ademais,
cada un deles é un estudoso da parcela
que aborda. O titulo Educacion, Historia
y Sociedad fai referencia aos eixes ver-
tebrais que situan e contextualizan a sua
producion cientifica, ao tempo que referen-
cian o grupo de investigacion que fundou e
dirixiu na Universidade de Murcia ata a sta
xubilacién. O subtitulo, El legado historio-
gréfico de Antonio Vifiao, anticipa o conti-
do: un conxunto de ensaios que compilan e
estruturan unha obra fecunda, destacando
0 seu valor historiografico e o caracter in-
novador de todos os camifios emprendidos
ao longo de catro décadas.

No seu conxunto traman tematicas
relacionadas cos estudos sobre a historia
da educacion, que se foron desenvolven-
do nas ultimas décadas partindo do propio
papel de Antonio Vifiao como historiador e
do seu compromiso deontoldxico, como 0s
procesos de alfabetizacion e de escolari-
zacion, o crecente interese polos manuais
escolares; as politicas educativas e a con-

formacion, estruturacion e organizacion do
sistema educativo publico espafiol; a orga-
nizacién escolar dos espazos e 0s tempos;
a utilidade das estatisticas escolares e o
valor da meta-informacion que contefien; a
conformacion dun pensamento pedagdéxico
propio partindo das grandes correntes his-
toriograficas; ou a conservacién da memo-
ria e a sua relacién co labor docente, coa
cultura material e inmaterial da escola e co
patrimonio educativo. Repasase, asi, a tra-
vés do afecto de compafieiros e amigos, a
valiosa, intensa e fecunda actividade inves-
tigadora do profesor Vifiao nas diferentes
parcelas deste campo do saber, que de xei-
to prolifico foi cultivando ao longo dos anos.

No primeiro capitulo «Antonio Vifiao y
la Universidad de Murcia» (pp. 21-44), Do-
lores Carrillo Gallego e J. Damian Lépez
Martinez fan repaso a unha dilatada tra-
xectoria profesional, desde os seus inicios
como funcionario do corpo xeral técnico da
Administracién civil do Estado, o paso pola
Facultade de Dereito da Universidade de
Murcia onde se fai doutor, ata o ingreso na
de Educacion, onde acada a titularidade e
a posterior catedra, desempefiando tamén
0s cargos de decano e de director de de-
partamento. Na sua dedicacion & historia
da educacion, salientan os autores, con-
fluen o paso polo Ministerio de Educacion,
as primeiras investigacions no Instituto de
Ciencias da Educacion da Universidade
de Murcia, a asistencia aos congresos da
ISCHE e os primeiros Coloquios de Histo-
ria da Educacion, a influencia dos traballos
do Seminari d'Historia de LEnseynement
creado en Barcelona (1973-1980) e as
extensas e intensivas lecturas de autores
de diferentes campos académicos que se
plasman no traballo realizado na elabora-
cion da sua tese de doutoramento, publica-

da como Politica y educacion en los orige-
nes de la Espafia contempordnea. Examen
especial de sus relaciones en la ensefianza
secundaria (Madrid, Siglo XXI de Espafa
Editores, 1982).

A este capitulo introdutorio segue un
segundo nucleo, moi rico e diverso, com-
posto por trece ensaios que analizan cada
unha das parcelas as que o autor leva pres-
tando atencion ao longo da sua traxectoria
académica e investigadora. En «Historia
de la educacion en y desde Murcia» (pp.
45-65), M.2 José Martinez Ruiz-Funes e
Ana Sebastian Vicente, elaboran unha re-
cension biogréfica con alusions as publica-
cions e investigacions desenvolvidas polo
profesor Vifiao, que integran aspectos da
socioloxia e a politica educativa ata chegar
& historia social da educacion no marco da
historia da educacion na rexién de Murcia:
«0s seus traballos non sé comparten des-
critores que serven para agrupalos, senén
que o conxunto destes percorre un camifio
en busca de respostas a unhas preguntas
iniciais que se van resolvendo a través de
diferentes estudos, sen perder de vista o
obxecto inicial das suas investigacions».

«De la importancia y utilidad de la his-
toria de la educacion (o la responsabilidad
moral del historiador)» (pp. 67-99). Antén
Costa elixe para o segundo capitulo este
titulo, que forma parte dun libro colectivo
(La investigacion histdrico-educativa: ten-
dencias actuales. Barcelona, Ronsel, 1997,
pp. 15-50), coordinado polo propio Vifiao e
por Narciso de Gabriel. Utiliza este rétulo
para salientar o compromiso do profesor
Vifiao como historiador posicionado nas
varias encrucilladas que forman a critica ao
positivismo, ao historicismo, & metodoloxia
histérica marxista ou ao estruturalismo; e
atento, asemade, as formulaciéns que che-

gaban desde Francia ou o Reino Unido a
través da Nouvelle histoire ou da Social
history respectivamente: «Antonio Vifiao
enfronta como poucos esas varias encru-
cilladas, con notable consciencia, desde
un madrugador contacto cos debates inter-
nacionais que se espellan no campo mais
limitado da Historia da Educacion, e que
estd tamén a gafiar o seu posto no campo
da Historia, sen deixar de formar parte das
Ciencias da Educacién». Un debate ideo-
Iéxico onde destaca a sta concepcidn da
educacion como unha construcién social
e histdrica con peso especifico, conscien-
te de que precisa ser examinada desde o
presente sobre a sta proxeccion no futuro.

«Historia de la alfabetizacién y de la
cultura escrita» (pp. 102-132) é un cam-
po de estudo no que Narciso de Gabriel
contabiliza unha vintena de artigos, froito
de investigacions realizadas ao longo dos
tltimos 30 anos, sobre analfabetismo e al-
fabetizacion. Narciso de Gabriel aborda de
forma detallada o estado da cuestion dos
estudos realizados sobre os procesos de
alfabetizacion e escolarizacion en Espafa,
desde os anos 80 do pasado século ata
actualidade, nos que enmarca as investi-
gacions realizadas por Antonio Vifiao neste
ambito. Destaca, asi mesmo, que unha das
principais contribucions de Antonio Vifiao
é a de pofiernos en contacto con alguns
dos enfoques e conceptos que inspiran a
investigacion historico-educativa noutros
paises, coa evolucion da alfabetizacion
en Espafia, ou coa historia da oralidade e
da cultura escrita. Os seus traballos neste
campo, apunta, sempre ben escritos e en
ocasions proximos ao ensaio, contribuiron
sen dubida a ensanchar e consolidar este
campo de investigacion e conseguiron,
ademais, un importante recofiecemento.

Un traballo feito sempre en didlogo con in-
vestigadores doutros paises, e que axudou
a difusion destas ideas tamén en Espafa
mediante a aplicacion dunha perspectiva
interdisciplinaria.

En «Historia de las disciplinas y ma-
nualistica escolar» (pp. 133-165), a pro-
fesora Gabriela Ossenbach recolle os di-
ferentes enfoques abordados por Antonio
Vifiao sobre textos escolares e afirma que
«unha das slias mais importantes achegas
ao debate sobre a manualistica provén sen
dubida do ambito das disciplinas escola-
res» ademais do da historia do libro e da
edicién. Destaca, neste campo, a elabora-
cién dun método propio para o seu estudo,
«un cobizoso e complexo programa en que
intervefien diferentes aspectos como 0s
plans de estudo, os discursos programa-
ticos e lexitimadores das disciplinas, 0s
contidos prescritos en plans de estudo, 0s
libros de texto e programas, a prosopogra-
fia dos profesores e dos seus procesos de
acreditacién e acceso, ou as fontes para
0 estudo das practicas de aula». Salienta,
ademais, o recofiecemento do seu traballo
no contexto internacional e as stas contri-
bucions especificas nalgunhas disciplinas
escolares, entre as que atopan a historia
da lectura, das ensinanzas da relixion ca-
tdlica ou as suas investigacions sobre a
producidn, edicion e comercializacidon de
textos escolares como un sector especifico
da industria editorial.

En «Historiografia sobre la escuela
graduada: perspectivas internacionales»
(pp. 167-195), Maria del Mar del Pozo An-
drés sublifia a atencién que Antonio Vifao
lle prestou 4 introducidn e desenvolvemen-
to da escola graduada publica en Espafa;
interese que arranca «moi posiblemente
na sta etapa como funcionario técnico

do Ministerio de Educacion e Ciencia nos
albores da LXE en 1970, cando se estaba
a fraguar un novo modelo, moito méis de-
mocratico, de xestidn e control dos centros
escolares» e que daria o primeiro froito
coa publicacion de Innovacion Pedagdgi-
ca y Racionalidad Cientifica. La escuela
graduada publica en Espafia (1898-1936)
(Madrid: Akal, 1990). A autora sublifia que
a partir do momento en que esta obra apa-
receu no mercado, «notouse un claro cam-
bio de tendencia nos historiadores da edu-
cacion, de maneira que a escola graduada
pasou a considerarse un elemento indicati-
vo da modernizacidn pedagoxica espafiola
no primeiro terzo do século XX». Sitda as
suas publicacions sobre esta tematica no
contexto historiografico internacional das
derradeiras décadas do século XX, esta-
blece relaciéns entre as suas achegas e
os avances de historiadores espafiois e
estranxeiros e, por ultimo, apunta perspec-
tivas de futuro sinalando as que deberian
acoutar e pechar, se é posible, a investiga-
cion sobre a gradacion escolar.

En «Espacios y tiempos en educacion»
(pp. 197-213) o profesor Agustin Escolano
Benito afirma que a motivacion inicial de
Antonio Vifao cara a estes dous grandes
piares da praxe escolar garda relacién con
algunha das actividades profesionais ante-
riores & sUa incorporacién definitiva como
profesor na Universidade de Murcia, en
concreto coa planificacién e xestion das
construcions escolares e as suas implica-
ciéns co urbanismo, traballando nas uni-
dades xerenciais de Malaga, Ciudad Real
e Murcia. Cita un traballo inicial publicado
en México (Espacio y Tiempo. Educacion
e historia. Morelia: Instituto Michoacano de
Ciencias de la Educacién, 1996), no que
aborda por primeira vez as dimensions es-

paciais e temporais da educacion de forma
conxunta e integrada, un traballo que nos
presenta «todo un mundo de significaciéns
culturais que subxacian nos feitos cotians
da nosa vida, e que dalgun modo formaban
parte das coaccidns civilizadoras das que
falara o sociologo Norbert Elias». Agustin
Escolano recolle a abundante producion
do profesor Vifiao publicada neste ambito,
que agrupa en tres apartados: «Espazo e
escola», «Os tempos escolares» e «Dos
pdrticos de acceso & cultura da escola».

«A vueltas con un libro de Antonio Vi-
fiao sobre la educacion secundaria (y otros
trabajos)» (pp. 215-248) é o titulo elixido
por Manuel de Puelles Benitez para glosar
un traballo, ao seu xuizo fundamental, do
profesor Vifiao «tan rico polo seu contido
como pola metodoloxia histérica aplicada»,
citado noutros apartados deste compendio:
Politica y educacién en los origenes de la
Espafia contempordnea. Examen especial
de sus relaciones en la ensefianza secun-
daria (Madrid, Siglo XXI de Espafia Edito-
res, 1982), «un libro importante na histo-
ria da Historia da Educacion en Espafa:
tal é a riqueza de ideas e suxestions que
encerra. Un traballo ‘seminal’ para a inves-
tigacion espafiola e unha obra clave para
a formacion dos nosos alumnos». Politica
y educacion... busca as raices do pensa-
mento educativo moderno en dous paises
con culturas educativas diferentes: a pru-
siana, marcada pola influencia relixiosa na
formacion de subditos obedientes dentro
dun Estado moderno forte e militarista; e a
britanica, expofiente histérico do liberalis-
mo que se plasma no tradicional receo bri-
tanico & intervencion estatal na actividade
individual. Vifiao establece comparaciéns
co caso espafol, mediante a construcion
dun relato «que non s6 é narrativo —contar

unha historia que en xeral se descofecia,
ou estaba relegada ao esquecemento—,
senon tamén explicativo» no que compre
resaltar aqueles aspectos mais relevantes
para comprender 0 papel que xogou a nova
educacion secundaria e as suas intersec-
ciéns, tanto coa educacion primaria como
coa universitaria.

Na colaboracion «La politica educativa
entre la retérica y la realidad» (pp. 249-284)
o profesor Juan Manuel Fernandez-Soria
comparte con Antonio Vifiao a percepcion
de que as diferentes reformas educativas
que se deron ao longo do tempo tifan, en
lihas xerais, unha «escasa ou nula vontade
e/ou imposibilidade de cambiar as cousas».
Entre a retdrica e a realidade da estratexia
gatopardista (cambiar todo para que nada
cambie), «Vifiao emprende a tarefa de des-
enmascarar e de trinzar a retdrica reformis-
ta, mais tamén de contribuir ao Unico fin
que xustifica a direccién dos asuntos edu-
cativos polos poderes publicos: o logro de
politicas igualitarias e de cohesién social».
Unha conviccion que se repite na andlise
da sua abundante producién neste campo,
que o profesor Fernandez-Soria estrutura
en tres grandes bloques: en primeiro lugar,
0s principios basicos da politica educativa:
descentralizacién, participacion, dereito &
educacion e liberdade de ensino: «O pro-
blema de como se debe levar a cabo radica
na sua interpretacion: desde o sector publi-
co, a educacion identificase como un feito
social; o sector privado inclinase a velo
como un feito individual>.

En segundo lugar, o desmantelamento
da educacion publica, resultado da com-
binacion ideoldxica entre neoliberalismo e
neoconservadorismo, responsables da ac-
tual deterioracién e conseguinte despres-
tixio da educacién de titularidade ou ideo-

loxia publicas, moitas veces perpetrado,
advirte Vifiao «por profesores do sector de
titularidade publica desde os poderes publi-
cos», con incidencia directa na diminucion
da igualdade e da escola comprensiva, asi
como na consolidacién do financiamento
publico para centros de ensino privado. Un
proceso que se produce «por un cambio
do papel do Estado no xogo das relaciéns
entre os diferentes grupos e clases sociais
e, dun modo mais especifico, nos procesos
de dominacion, hexemonia e lexitimacion
social». Fronte ao eufemismo da «liberda-
de de centro», Vifiao precisa: «liberdade de
seleccion de alumnado». O neoliberalismo
e neoconservadorismo, en fin, desatenden
0 dereito & educacion, debilitan o papel do
Estado, aumentan a burocracia e o control
ideoloxico, ameazan o espazo publico e
quebrantan a esencia da democracia.

En terceiro lugar, a modo de epilogo,
Fernandez-Soria recolle unha serie de
alternativas que Vihao ofrece como res-
posta ao ataque neoliberal: «distinguir
0 ideoloxicamente publico do xuridica e
financeiramente publico»; frear a deser-
cion das clases medias e baixas cara ao
sector privado dando maior protagonismo
aos MRP na xestion dos centros co apoio
das administraciéns e poderes publicos;
desenvolver no nivel local e autondmico
unha rede asociativa institucional de cen-
tros que compartan e defendan a ideoloxia
publica. Por ultimo, desefar reformas «gra-
duais a medio e longo prazo» con respon-
sabilidades e atribucidns en tres planos da
administracion: local, abrindo os tempos e
espazos da escola publica & comunidade;
autondmico, creando centros que integren
todos os niveis e modalidades de ensino
non universitarios; estatal, logrando un tra-
tamento exclusivamente cientifico para o

feito relixioso, definindo un papel subsidia-
rio para a rede concertada e articulando un
novo sistema de seleccion-formacién inicial
do profesorado.

«Sistemas educativos, culturas esco-
lares y reformas» (pp. 285-313) € o titulo
da achega de Alejandro Tiana Ferrer, en
que salienta, en primeiro lugar, o interese
de Antonio Viflao por delimitar concep-
tualmente o termo «sistema educativo»,
afondando nas suas caracteristicas, or-
ganizacion e evolucion. Sostén que entre
0s moitos estudosos como M. Archer, F.
Ringer, D. K. Miiller ou A. Green, 0 noso
autor ofrece avances substanciais ao in-
troducir novos elementos diferenciais en-
tre sistema educativo nacional e sistema
educativo «en sentido estrito». Destaca o
valor das slas achegas, que parten do li-
bro Politica y educacion... e «asentan sobre
un estudo detallado e rigoroso», resultado
dun modelo explicativo orixinal en que se
combinan analises xerais coa exemplifica-
cién e concrecion de procesos referidos ao
sistema educativo espafiol, un campo no
que «grazas a el entre outros autores, hoxe
posuimos documentacion, estatisticas e
bibliografia suficientes» sobre as relaciéns
Igrexa-Estado, o proceso de profesionali-
zacion docente ou 0 seu atraso endémico,
ou o «heteroxéneo conxunto de establece-
mentos educativos no Antigo Réxime que
dan paso a unha estrutura articulada, moi
sinxela e en certo modo unificada» ainda
que de configuracién diferenciada entre en-
sino primario, e secundario e superior. Son
aspectos que Antonio Vifao traballou de
xeito rigoroso aplicando os conceptos de
inclusion e exclusion, ou de segmentacién
e diferenciacion, nomeadamente nos seus
estudos sobre o ensino graduado no pri-
meiro terzo do século XX. Por tltimo, o pro-

fesor Tiana sitlia a Antonio Vifao entre 0s
autores que mais fonda e detidamente leva
tratado a dindmica dos cambios e trans-
formacidns rexistrados nos sistemas edu-
cativos. Unha parte importante das suas
investigacions mais recentes dedicanse a
analizar e interpretar as relacions entre as
culturas escolares, as reformas educativas
e as innovacidns, e ofrecen analises valio-
sas sobre 0s procesos estruturais de sis-
tematizacion e segmentacion relacionados
coas dinamicas de transformacion, mais
tamén de resistencias e de inmobilismo.

En «Estadistica escolar y proceso
de escolarizacion (siglos XVII-XX)» (pp.
315-331), o profesor Jean-Louis Guerefia
repasa unha traxectoria comun de investi-
gacién «paralela e conxunta (1983-2013)»
e cita alguns traballos de Antonio Vifiao
producidos de xeito individual ou colecti-
vo nos Ultimos trinta anos sobre a historia
da estatistica escolar e dos procesos de
escolarizacion, «0 que amosa unha clara
disposicion para o intercambio e o traballo
colectivo». Guerefa relaciona o interese
por este campo coa «rica experiencia ad-
ministrativa da que poucos poden pregoar»
e destaca a sua tese de doutoramento,
«obra de referencia dentro da historia da
educacion espanola, sobre todo na edu-
cacién secundaria», onde xa se atopan as
primeiras referencias a estatisticas sobre a
escolarizacion secundaria. Con este traba-
llo, Antonio Vifiao afonda nun novo campo
de investigacion que dara sucesivos froitos
en traballos colectivos e individuais. Entre
0s primeiros, salienta a publicacion colec-
tiva Estadistica escolar, Proceso de esco-
larizacién y Sistema educativo nacional
de Esparia (1750-1850) (Barcelona, EUB,
1996); entre estes ultimos, Guerefa refire
esencialmente os seus traballos Sistemas

educativos, culturas escolares y reformas:
continuidades y cambios (Madrid, Morata,
2002) ou Escuela para todos. Educacion y
modernidad en la Espafia del siglo XX (Ma-
drid, Marcial Pons, 2004) entre outras va-
rias contribucions referidas & asistencia es-
colar durante a segunda metade do XIX e
primeiro terzo do XX. Jean-Louis Guerefia
remata afirmando que Antonio Viao «abriu
0 camifio» & investigacion sobre a historia
das estatisticas escolares amosando o que
se agocha detrds das cifras aparentemente
obxectivas e neutras, e que quedan ainda
varias direccions de traballo abertas ao re-
dor deste campo.

«Pensamiento pedagdgico» (pp. 333-
353), por Bernat Sureda Garcia, comeza
describindo 0 contexto inicial de Antonio
Vifiao como investigador, afectado polo
debate politico centrado na preocupacion
por explorar novos modelos educativos
en democracia € por cofiecer exemplos
alternativos aos que vivia aquel alumnado
tardofranquista, nun ambiente universitario
dominado por unha historiografia educati-
va secuenciada temporalmente nas ideas
fundamentais dos considerados grandes
autores, onde emerxian campos de estudo
alternativos, orientados por profesores no-
vos como Agustin Escolano ou Julio Ruiz
Berrio. Sinala o profesor Sureda que para
comprender a achega historiografica de
Antonio Vifiao debemos remontarnos a ese
ambiente da divulgacion de novas ideas
na historiografia educativa, resultado do
contacto e relacién entre novos investiga-
dores a finais dos anos setenta, onde este
ten un considerable protagonismo. Bernat
Sureda sittia a Antonio Vifiao nos principais
escenarios onde abrolla unha nova forma
de pensar e estudar a educacion: a Socie-
tat d’'Historia de I'Educacié dels Paisos de

llengua catalana (1983); a revista Cuader-
nos de Pedagogia (1975); a International
Standing Conference for the History of
Education, ISCHE (1978) ou a Sociedad
Espanola de Historia de la Educacion.
Serd nese contexto onde Vifao adopte
unha nova mirada centrada na educacion
como un fenémeno social conectado a ou-
tros fendmenos sociais que transcenden
a dimensidn estritamente escolar, proba-
blemente influido pola sua formacién en
Dereito e a actividade profesional na Admi-
nistracion publica. Deste modo, o obxectivo
dunha parte da sta investigacion céntrase
na analise do desenvolvemento do sistema
educativo espariol en relacién coas dina-
micas sociais, politicas e culturais que se
deron historicamente, configurando unha
liha de continuidade que percorre desde a
llustracion ata as influencias da ILE. Unha
historiografia, en fin, mais interesada pola
interaccion das ideas, dos homes e do ma-
terial na construcion de propostas e insti-
tucions, que pola hermenéutica das obras
dos grandes pedagogos.

«El profesorado. Autobiografias, me-
morias y diarios» (pp. 355-383) é o titulo
do texto de Aida Terron Bafiuelos, quen
dedica unha parte do ensaio a reconstruir
0 estado institucional do profesorado como
obxecto de investigacién histdrico-edu-
cativa ao longo das tres Ultimas décadas:
conceptos de cultura ou culturas escolares
empiricas e académicas, elementos de
profesionalizacién docente, estatuto so-
cioecondmico, vida societaria e sindical,
regulaciéon administrativa da profesion,
procesos de exilio e depuracion politica,
andlises de xénero ou a revolucionaria
historia do curriculo coas suas derivadas
nas disciplinas e nos manuais escolares. E
sitlia nese marco a inxente obra de Antonio

Vifiao, baixo unha premisa inicial reiterada
ao longo dos seus traballos: «a obriga que
contrae quen emite un xuizo ‘técnico’ sobre
un asunto ‘experto’ de explicitar a condicion
ou 0 lugar desde o que se fala». E cita tres
traballos sobre politica educativa («Las ba-
ses del Estatuto del profesorado. Una lectu-
ra politica», 1986; «La Educacion General
Bésica, entre la realidad y el mito», 1990 y
«El grado de pedagogia y la formacion del
profesorado ante el espacio Europeo de
Educacion Superior», 2006) nos que valora
as ditas andlises «técnicas» desde a sla
condicién de »experto» ligado ao dereito, &
socioloxia, & historia econémica, as ideas
politicas, mais tamén como xestor da admi-
nistracion educativa periférica do Estado e
xestor universitario, ademais de historiador
da educacién.

A profesora Terron fai unha valora-
cion das achegas, do enfoque das suas
andlises, das influencias internacionais,
identificando a sua pegada no campo pro-
fesional e nos historiadores da educacion,
que encadra en dous bloques. Por un lado,
aqueles traballos quizais menos cofieci-
dos, alguns iniciais e outros de factura es-
tranxeira, presentados en revistas e publi-
caciéns colectivas que constitlien «un paso
imprescindible para explicar a orixe dos
corpos estatais de profesores € a xénese
do sistema educativo espafiol» nos que, a
Xuizo da autora, resulta sorprendente a sta
actualidade historiografica, engadindo que
«algunhas das mais substantivas achegas
de Vihao se realizaran, precisamente, nes-
te campo, a partir destas aproximacions
iniciais».

O segundo eixe esta conformado por
varios traballos producidos entre os anos
1999 e 2013 sobre a pertinencia, relevan-
cia, modalidades e usos dos ego-documen-

tos como fonte histérico-educativa, espe-
cialmente os elaborados por profesores €
alumnos; entre eles, de maneira particular,
as autobiografias, os diarios e as memorias
de mestras e mestres que acaba perfilan-
dose a partir do ano 2000 como a elabora-
cién, a medio ou longo prazo, dun catalogo
ou seleccion de autobiografias clasificada
e catalogada por tipos e xéneros.

Nun plano mais persoal, pero que
impregna a sta dimensién investigadora
e docente, Aida Terrdn refire a paixén do
profesor Vifiao polo libro de vello «disci-
plinadamente sometida a orde e sistema,
formalizada nunha rede de contactos e
relacion con librarias de vello de toda Es-
pafa desde os anos setenta», da que un
dos seus directos beneficiarios foi o fondo
antigo da Biblioteca da Facultade de Edu-
cacion de Murcia.

«Memoria escolar y patrimonio educa-
tivo» (pp. 385-423) € a Ultima achega, en
que o profesor Pedro Luis Moreno, com-
pafieiro de Antonio Vifiao na Facultade de
Murcia, refire a producion cientifica desta
liha de investigacion, a que ten que ver
coa memoria escolar € o patrimonio edu-
cativo, obxecto de atencidn méis intensa
nos Ultimos anos, asi como coas mdltiples
repercusions e actuacions que o seu des-
envolvemento propiciou para o seu estudo,
salvagarda e difusion. Temas que, como
sinala Pedro Luis Moreno, constitlien «os
dous eixes vertebrais da investigacion e as
iniciativas singulares mais sobresaintes do
profesor Vifiao en e desde a Facultade de
Educacion da Universidade de Murcia».

Destaca que, pese a ser a memoria
obxecto de estudo en campos tan va-
riados como a filosofia, a antropoloxia,
a socioloxia a psicoloxia ou a historia ao

longo das ultimas décadas, a sua conside-
racion como obxecto de investigacion non
se produce ata tempos recentes, cando
da lugar a un amplo elenco de «xéneros
de memorias» (familiar, popular, obreira,
burguesa, comunista, xudia, arabe, local,
da poboacién de cor, nacional, de xénero,
infantil) e constitien un xiro memorialistico
en que son pioneiros Agustin Escolano,
Juan Manuel Fernandez-Soria ¢ Antonio
Vifiao. En especial, no caso de Vifiao, na
definicion e delimitacion do propio con-
cepto de memoria, aos que atrible duas
dimensidns: como reflexion sobre a propia
experiencia ou como conmemoracion dun
pasado escolar que propicia a construcion
intencionada de imaxinarios colectivos.
Duas modalidades amplamente cultivadas
polo profesor Vifiao sobre as que foi trazan-
do outras lifias de reflexion onde confltien
memoria, patrimonio educativo e historia,
en sintonia coas correntes e orientacions
historiograficas emerxentes no dmbito eu-
ropeo, propiciadas pola etnografia, a micro-
historia ou o museismo. E nese contexto,
e ao abeiro do seu grupo de investigacion,
onde nacen duas plataformas fundamen-
tais desde as que se articulou e canalizou
un conxunto de accions posteriores que
revelan a sua capacidade intelectual e a
sua xenerosidade persoal para congregar
e coordinar un grupo de historiadores e
historiadoras da educacién con magnificos
resultados: O Museo Virtual de Historia de

la Educaciéon (MUVHE) e o Centro de Estu-
dios sobre la Memoria Educativa (CEME).

Remata este compendio cun dltimo ca-
pitulo, «Publicaciones de y sobre Antonio
Vifiao» (pp. 429-455), onde se recolle un
catalogo denso e variado de traballos, en-
tre libros individuais e colectivos, artigos de
revista, entrevistas e demais publicacions
sobre a obra de Antonio Vifiao, dun grande
interese para os historiadores e historiado-
ras da educacion. Unha producion inxente
que abrangue, dunha banda, una trintena
de libros da stia autoria e outras obras das
que foi editor ou director; da outra, nimeros
monograficos de revistas cientificas que
coordinou. Son textos publicados entre 1978
e 2017 por prestixiosas editoriais €, no seu
caso, revistas espafiolas, mais tamén brasi-
leiras, norteamericanas, mexicanas ou por-
tuguesas. A sta obra tamén inclue un total
de trescentos artigos e capitulos de libros
difundidos ao longo de mais de corenta e
cinco anos, desde 1972 ata 2018.

Pechamos esta recensién de novo con
palabras de Pedro Luis Moreno, referidas
a traxectoria vital e profesional do profesor
Antonio Vifiao: «un exercicio docente e in-
vestigador desempefnado desde o compro-
miso € a conviccion profunda do valor que
a historia da educacion ten para cofiecer e
interpretar o pasado co propoésito de com-
prender o presente e proxectar o futuro».

Xosé M. MALHEIRO GUTIERREZ
Universidade da Corufa

